
				এই পাতাটির মুদ্রণ সংশোধন করা প্রয়োজন। 
নৈবেদ্য
চলিব যখন তোমার আকাশ গেহে
তব আনন্দপ্রবাহ লাগিবে দেহে,
তোমার পবন সখার মতন স্নেহে
বক্ষে আসিবে ছুটিয়া ।
ృల
সকল গর্ব দূর করি দিব
তোমার গর্ব ছাড়িব না । সবারে ভাকিয়া কহিব, যেদিন
পাব তব পদরেণুকণা । তব আহবান আসিবে যখন সে-কথা কেমনে করিব গোপন ?
সকল বাক্যে সকল কর্ষে
প্রকাশিবে তব আরাধনা ৷ সকল গর্ব দূর করি দিব,
তোমার গর্ব ছাড়িব না ।
ষত মান আমি পেয়েছি যে কাজে
সেদিন সকলি যাবে দূরে । শুধু তব মান দেহে মনে মোর
বাজিয়া উঠিবে এক স্বরে । পথের পথিক সেও দেখে যাবে
তোমার বারতা মোর মুখভাবে,
ভবসংসার-বাতায়নতলে
বসে রব যবে আনমনা ।
সকল গর্ব দূর করি দিব,
তোমার গর্ব ছাড়িব না ।

